
Бул макалада живопистик искусствонун табияты, 

философиянын тарыхынын алкагында интерпретацияла-

нышы жүрүп олтурат. Искусствонун бир түрү болгон, 

живопистик жанрдагы картиналык чыгармалардын маа-

ни-мазмундарында өтө көптөгөн ачыла элек сырлар бар 

экендиги талаш-тартыштарды жаратпайт. Анткени, 

живопистик искусство менен  философиянын тарыхынын 

изилдөө объектилери бир тегиздикте жатат. Живопистик 

искусствонун табиятын изилдөө менен бирге эле, биз ал-

бетте философиянын тарыхын да изилдеп олтурабыз. Бул 

өз кезегинде макаланын жана илимий изилдөөлөрдүн өзөгүн 

түзөт. Дүйнөлүк искусство жана анын алкагында живо-

пистик чыгармаларга анализ жана синтез жасоо менен 

бирге, кыргыз живописине тарыхый философиялык интер-

претация жасап олтурабыз. Бул макаладагы берилген ма-

териалдар, дүйнөлүк искусство жана анын алкагындагы 

живопистик чыгармаларга жасалган анализдик жана син-

тездик изилдөөлөрүбүздүн бир бөлүгү болуп саналат. Ма-

каладагы материалдар, дүйнөлүк искусствонун тарыхый 

теориялык баалуулуктарына таянуу менен жазылды. 

Демек, макалада жазылган тарыхый философиялык  жана 

теориялык негизги баалуулуктардын мааниси да филосо-

фиялык көз карашка ээ. 

Негизги сөздөр: эстетика, искусствонун философия-

сы, живопись, категория, кайра жаралуу, композиция, та-

бият,  графика, скульптура, маданият. 

В данной статье рассматривается природа живо-

писи и ее инерпретация в контексте истории философии. 

Бесспорно, что есть много неразгаданных картин в жанре 

живописи, которые являются формой искусства. Ведь 

объекты изучения истории живописи и философии лежат 

в одной плоскости. Наряду с изучением природы искусства 

живописи мы, конечно же, изучаем историю философии. 

Это, в свою очередь составляет основу статьи и  научного 

исследования моего труда. Наряду с анализом и синтезом 

мирового искусства и его живописи, мы делаем историче-

ские и философские интерпретации кыргызской живописи. 

Материалы, представленные в этой статье являются 

частью нашего аналитического и синтетического исследо-

вания мирового искусства и его живописи. Материалы 

статьи основаны на исторических и теоретических цен-

ностях мирового искусства. Поэтому значения основных 

исторических, философских и теоретических ценностей, 

описанных в статье, также являются философскими. 

Ключевые слова: эстетика, философия искусства, 

живопись, категория, возрождения, композиция, природа, 

графика, скульптура, культура. 

This article examines the nature of painting and its inter-

pretation in the context of the history of philosophy. It is undeni-

able that there are many unsolved paintings in the painting 

genre, which is an art form. After all, the objects of study of the 

history of painting and philosophy lie on the same plane. Along 

with the study of the nature of the art of painting, we, of course, 

study the history of philosophy. This, in turn, forms the basis of 

the article and scientific research of my work. Along with the 

analysis and synthesis of world art and its painting, we make 

historical and philosophical interpretations of Kyrgyz painting. 

The materials presented in this article are part of our analytical 

and synthetic research of world art and its painting. The mate-

rials of the article are based on the historical and theoretical 

values of world art. Therefore, the meaning of the main histori-

cal, philosophical and theoretical values described in the article 

is also philosophical. 

Key words: aesthetics, philosophy of art, painting, category, 

renaissance, composition, nature, graphics, sculpture, culture. 

Тарыхый баалуу окуялар искусстводо ар дайым 

чагылдырылып келүү менен философиялык издөө 

объектине айланып кала берет. Мисалы живопистик 

чыгармалар, андагы каармандардын «образдык» баа-

луулуктары, тарыхыйлуулугу, иштөө ыкмалары, кый-

мыл аракет жана башкалар. Эгерде бир эле тарыхый 

улуу инсандын жашоо жолун байкап көрсөк, живо-

писчи сүрөткер, анын ар убак «табият» менен болгон 

тыгыз байланышы, изилдеп үйрөтүүчү, чындыктын 

мазмунуна жетип, табият болумушун «объективдүү» 

сүрөттөп, табияттын өзүн кайталоо, тууроо, - бул өзү 

чындыкка жакын сүрөттөлүш экендигине күбө боло-

буз. Бул көрүнүштү ар бир тарыхый «улуу мектептер-

ден» көрө билебиз. Улуу мектептердин жоголуу эта-

бы, албетте ошол табияттын объективдүү чындыгы-

нан алыстоо менен коштолот. 

Мындай көрүнүштөр Микеланджелонун мекте-

бин улантуучуларда да байкалат. Сүрөтчүлөр өз чы-

гармачылыктарында кишинин денесинин түзүлүшүн 

образдык максаттарда колдонууда баатырдык, күч-

түүлүк, сымбаттуулук көрүнүштөрүн живопистик чы-

гармаларда сүрөттөп жатышып, табигый көрүнүштөн 

алысташып, «ойломдук», эсептөө, кыйалдануу, же 

болбосо даяр эмгектерди көчүрүү менен изденишип, 

табиат көрүнүшүнөн алыстап кеткен учурлар да бо-

лот. Бирок айрым бир тарыхый инсандар, же тагыраак 

айтканда сүрөткерлер акырындык менен улуу мектеп-

тердин кадр-баркын жоготуу менен өзүлөрүнүн да 

чыгармачылыктагы жоголуп кеткен өмүр жолдору 

менен белгилүү болуп калган учурлар да бар. Алар-

дын чыгармачылыктардагы улуулулугун же эч кан-

дай баалуулуктарга ээ эмес экендигин илимий-тео-

риялык жана эмпирикалык изилденүүлөрдөгү тары-

хый эмгектер белгилейт.         

«Табияттын көрүнүшүн иштөөдө, анын сулуулу-

гун көрсөтүү үчүн, аны жакшылап окуп үйрөнүү ке-

рек (бир шилтемдерди, эскиздерди табияттан көрүп 

иштөө), андан кийин накта сулуулук «композиция-

сына» жетишүү үчүн, жалпы бир бүтүмдүк сулуулу-

гуна жетишүүгө бардык күчүңдү «ойломуңду» аябай 

иштөө менен гана табияаттын, «гармониянын» жана 

«обондон» чыгармага тартуулоо мүмкүн» [1].  

Табият менен болгон тыгыз байланыштагы чы-

гармалар, чындыкты сездирет. Кишинин сүрөтүн тар-

туу үчүн, аны толук түрдөгү дене түзүлүшүн киши-

нин өзүнөн карап бир нече жолу «бир шилтемдерди» 

аткарып, окуп, изилдеп, байкоо жүргүзгөндөн кийин 

гана «ойломдо» элестетип иштөөгө болот. Ушундай 

өңдүү аракеттердин негизинде кандайдыр бир образ-

дуу көрүнүштү «толук кандуу» чагылдырууга болот. 

Биздин алдыбызда тирүү адам көрүнүшү турат 

деп эсептесек, же болбосо тирүү кишини кандайдыр 

бир «дене кыймылдык» абалында олтургузуп, тик 

тургузуп аны кагаз же таар бетине живопистик көрү-

нүштө сүрөттөө жана аракет жасоо үчүн, албетте 

алгач ирет эмпирикалык изилдөөлөргө бай тажрыйба-

ларга ээ болуубуз керек. Бирок ошол образдык чыгар-

маны жаратуу үчүн биздин мүмкүнчүлүгүбүздө эки 

эле түстөгү өңдөр бар. Алар кара жана ак боёктор бол-

со, анда биз ал өңдөр менен биринчи кезекте киши де-

несинин бир мүчөсүнүн экинчи бир мүчөсүнө болгон 

салыштырмалуу чоңдук көрүнүштөрүн салыштыруу 

менен «пропорциялык» абалды сактап, «графикалык» 

көрүнүш же болбосо линиялуу белгилерди белгилүү 

форматка чиймелейбиз. Ошондо да кишинин накта өз 

чоңдугу менен биздин «материалдык» чоңдуктун ор-

тосундагы абалды «ойломдо» эсептөө аркылуу «ком-

позиция» жасайбыз. Андан кийин кишинин дене-тү-

зүлүштүк жана табияттын бардык «пропорциялык» 

закондорун сактоо менен гана ийгиликтерди жаратуу-

га болот. Ал закондор: «көлөкө-жарык», «перспекти-

валык» «көлөмдүк», «иштөө-ыкмалык» иш-аракетте-

рин колдонуу менен гана чындык көрүнүшүнүн чы-

гармачыл кубулуштарынын көрүнүштөрүнө жетише-

биз. «Киши денесин живопистик көрүнүштө чагыл-

дыруу үчүн көптөгөн практикалык эмгектери талап 

кылынат. Андан кийин гана белгилүү теориялык ой-

ломдор иштөө ыкмаларды натыйжасындагы тажрый-

балык билгилер сүрөтчүнүн кол жазмаларында пайда 

болот» [2]. 

Кандай гана улуу живописчи болбосун ал сөзсүз 

түрдө ушул этапты басып, табияттын бардык пред-

меттик көрүнүштөрүн, кубулуштарын, закондорун, 

карама-каршылыктарын окуу менен гана мыкты жи-

вописчи сүрөткер боло алат. Демек, биз мисал кылган 

ак жана кара боёктордон «түстүү живопись» жарата 

албасак да, табияттын өзүнөн көрүп иштөө закондо-

рун, эрежелерин, ыкмаларын кодонуп, толук, топтом-

дук, бүтүндүктөгү «графикалык» чыгарманы жара-

тууга толук кандуу мүмкүндүктөр бар. 

Жогоруда аталган чыгарма жаратуудагы закон-

дорду сактоо менен гана образдуу живопистик чы-

гарманын көркөм сүрөттүк көрүнүшүнүн жаралуусу-

на жетишебиз. Эгерде биз басып өткөн илимий тео-

риялык жана илимий эмпирикалык «ойлом» мааниси-

не көз салсак, анда акырындык менен жогорку сезим-

дерди курчаган көтөрүңкүлүккө» бет алуу менен бир-

дикте живопистик чыгарманын маңызына сүңгүп 

кире беребиз. 

«Живописчи сүрөткер өзүнүн койгон максатына 

жетүү үчүн баарын билиш керек. Анын байкоосуна 

эмнелер маанилүү?,: түс, жарык, сүрөт, өлчөм, түс-

төрдүн формасына, көлөмгө, жарыкка, тегерегиндеги 

буюмдарга, заттарга жараша айлана-чөйрөнүн өзгө-

рүүсү да чоң маанге ээ.  

Кишинин байкоочулугунун натыйжасында көз 

алдынан канчалык алыска же жакынкы аралыкка ко-

юлган кандайдыр бир предметтердин жайгашуусун-

дагы композициялык өзгөчөлүктөрү жана башка за-

кон ченемдүү өлчөмдөрүнүн сакталуусу аркылуу мак-

саттуу образдык көркөм чыгарма пайда болот» [3]. Ар 

бир көркөм чыгарма кандайдыр бир көрүнүктүү же 

болбосо белгилүү жогорку деңгээлдеги мүнөздү өзү-

нө камтыйт. Ошол мүнөздүн маанисинде чыгарманын 

баалуулугу, барктуулугу, улуулугу аныкталат. Негиз-

ги эмгектер катарындагы бааланып келе жаткан улуу 

«искусствонун чагылганы» болгон Италиянын ис-

кусствосу үлгү боло алат. 

Биздин жалпы живопистик чыгармалардын фи-

лософиялык тарыхый нукта интерпретациялообуз ме-

нен бирге эле, - биз дүйнөлүк искусствого, анын алка-

гында живопистик чыгармаларга, кыргыз элинин 

нарк-дөөлөт, маданий мурастарына, эң негизгиси 

кыргыз живопистик картиналык чыгармаларына жал-

пылынган анализдик жана синтездик изденүү ой-тол-

гоолору жарата алдык. 

Макалада, живопистик чыгармалардын дүйнө 

таанымдык орду, ал маанилердин философиялык 

объективдүү чындыгын иликтөөдөгү закон ченемдүү-

лүктөр каралды. 

Искусство чыгармаларынын философиялык өз-

гөчөлүктөрү, табияты жана изилдөө объектилеринин 

бирдиги менен деалектикалык өнүүгүнү талап кылат. 

Искусстводо чындыкты чагылдыруу өзгөчө ык-

малары, анын айрым формаларынын реалдуулуктун 

формалары менен шайкеш келбөө закондору Т.Аска-

ровдун «Искусстводогу шартуулуктун табияты», - 

деген китебинде баяндалган. Автордук кабылдоонун 

ролу К.Матиевдин «Искусстводогу лирикалык көрү-

нүшү, - эстетикалык көрүнүш» деген эмгегинде изил-

денген. Көркөм чыгармачылыктын спецификалык за-

кон ченемдери К. Молдобаевдин “Акын демократар-

дын чыгармачылыгындагы элдүүлүк принциби”, - 

аттуу китебинде мүнөздөлгөн. А.Салиевдин «Адам 

психологиясы жана искусство» - деген монографиясы 

өзүнүн жалпы гносеологиялык проблемалардын дээр-

лик зор тобуна багытталгандай эле, адамдардын ички 

дүйнөсүнүн көркөм жактан ишке ашырылышынын 

татаал аспектисин ачууга арналган.        

Социализмдин шарттарында улуттардын рухий 

байлыктарын жакындаштыруу процесси «Искусст-

водогу улуттук жана интернационалдык көрүнүш» - 

аттуу жыйнакта, Т.Тургуналиевдин «Маданият би-

римдиги» жана О. Исмаиловдун «Совет элдеринин 

көркөм маданият чөйрөсүндөгү интеграциялануу ма-

селелери», – деген китептеринде баяндалат. Искусст-

вонун жана азыркы кездеги фольклордун жана көр-

көм тарбиянын эстетикалык проблемалары С.Карым-

шаковдун «Көркөм чыгармачылыктын табияты», 

А.Медетбековдун «Манас» эпосундагы асылдуулук-

тун ар түрдүү көйгөйлөрү», – аттуу эмгектеринде ча-

гылдырылган [4]. Искусствонун ар түрдүү чечилбеген 

маселелерин көптөгөн окмуштуулар изилдешкен. 

Алардын арасында дүйнөлүк искусство жана 

кыргыз искусство илиминин төмөнкү окумуштуула-

рын баса белгилеп кетсек болот,: Фридрих Вильгельм 

Йозеф Шеллинг, Франц Брентано, Александр Готлиб 

Баумгартен, И.Тэн, Александр Николаевич Скрябин, 

Лев Семёнович Выготский, Мераб Константинович 

Мамардашвили, Михаил Михайлович Бахтин, Алек-

сей Фёдорович Лосев, М. Коган, М.Ф.Овсянников, 

А.Белый, Л. Любимов, Б.Рассел, Ж.П. Сартр. Ч. Айт-

матов, А. Алтымышбаев, Б. Аманалиев,  Аскаров Т.А. 

ж.б. окумуштуулар. 

Адам баласынын цивилизациялык өнүгүүсүнүн  

башталышына бүгүнкү күнгө чейинки сүрөт искусст-

восуна болгон кабылдоосу, мамилеси, өнүгүп келген 

жана ал өнүгүүлөр тарыхый багыттарга ээ болот. 

Бул проблемаларды, буга чейин көбүнчө жалпы 

эстетикалык мүнөздө жана искусство таануучулук 

мүнөздө искусствонун алкагында изилденген. 

Ал изилдеген чыгармалар макала иретинде, ис-

кусство таануучулук багытында, эстетикалык жана 

социалдык философиялык мааниде жарык көргөн: 

Ж.Уметалиева,  Г. Токтосунова,  Ж. Сыдыгалиев,  

Л.Прыткова, О. Попова, А. Молдохматов,  Ч. Идири-

сова, Б. Будайчиев, С. Асанбеков, М. Акынбекова,   

Т.Кадырбаева,  Т.А. Аскаров. Ы.М. Мукасов. 

Аталган илимпоздордун илимий чыгармаларын-

дагы иликтөөлөрдө искусствону жана живопистик 

чыгармаларды философиялык жактан интепретация-

лоосу, позитивдүү реализм, инсандын дүйнө тааны-

мындагы искусствонун ролу, азыркы мезгилдеги ис-

кусстводогу негизги агымдык багыттар жана алардын 

өнүгүү тенденциялары ар тараптуу терең анализге 

алынган. 

Живопистик чыгармалардын силлогизмдик та-

бияты, жашоо мүмкүнчүлүгү, таасири, ойломдук мак-

саты, методологиялык, психологиялык, иштөө ыкма-

лык жана башка өзгөчөлүктөрүнө ээ [5]. 

Жалпысынан алганда жогоруда аталган автор-

лордун эмгектерин искусствонун проблемаларын таа-

нып билүү багытында актуалдуу мааниси бар экенди-

гинде шек жок. Бирок так ошол живописттик 

чыгармалардын табияты, алардын дүйнө таанымдагы 

ролу жана азыркы учурдагы процесстер али да болсо 

илимий изилдөөнүн толук түрдө объектиси боло элек. 

Проблеманы илимий жактан иликтөөгө алып, аны 

илимий нукка салуу эмгектин негизги өзөгүн түзөт. 

«Маданияттын бир этаптан-экинчи этапка «жак-

шы жактарын» өткөрүүсү, – бул өзү эскинин жакшы-

сын колдонуу эле эмес «жаңыны жаратуунун баша-

ты» [6]. 

Ренессанстык багыттын башталыш мекени Ита-

лия болсо, ал эми классицизмдин багыттын баштаган 

мекени Франция болуп эсептелинет. 

Классизимдик доордо өтө белгилүү болгон тео-

ретик Никола Буало өзүнүн доктринасын поэтикалык 

түрдө «Поэтикалык искусство», - деп аталган чыгар-

масында чагылдырат (1674). 

Өзүнүн жогорудагы аталган эмгегинде Н.Буало 

трагедия, комедия жана башка адабияттын жанрдык 

түрлөрүнө көңүл бөлөт. Адам баласын дайым бакыт, 

кайгы-капа, күлкү-кубаныч, маанайдын жогорулугу, 

бир нерсеге умтулуусу жана башка толгон токой эмо-

ционалдык абалдар бөлөп турат. 

Бирок чындыгында классицизмдик негизги 

принциптери Р. Декарт тарабынан изилденген. Анын 

«Г. де Бальзакка жазылган үч кат» аттуу эмгегинде 

жана башка чыгармаларында классицизмдик искусст-

вонун принциптерине мүнөздөмө берет. 

Классицизмдик искусство да өзүнүн толгон кем-

чиликтери менен бир катарда жогорку деңгээлдерде 

бааланган сапатарына ээ болот. Ал өзүнүн тарыхый аз 

өмүрдүү жашоосунда, өзүнүн башынан тарыхтын 

бардык болумуштарын башынан өткөрүүсү аркылуу 

такшалып бышат. Ал искусство сүйүүчүлөр арасында 

искусстводогу эч качан өз кызыгуучуларын жоготпо-

гон жалгыз багыт катары да таанылат. Классицизмдик 

эстетика-адамзаттын өзгөчө стилдик каалоолорунан 

жаралган көркөм чыгармачыл эмгегинин алдыга кой-

гон баскычынын бири эле. Ф.Ницше өз чыгармасында 

Штрауска баа берип жатып, «Штраус, - «сөз» жазуу-

нун сүрөтчүсү, стилист, бирок биз аны байкап көрүү-

бүз керек, - ал өзү чынында эле сөз сүрөтчүсү болсо 

анда «сөз» архитектурасын түшүнөбү?» [7]. Демек 

адам баласынын түшүнүгү бир жактуу да болушу 

мүмкүн. Андыктан Адам баласы бир илимдин «маңы-

зына» жетип экинчи илимди түшүнбөй калышы да 

мүмкүн. Ал эми эстетикалык өзгөчөлүгү болуп клас-

сицизмде акылдын же болбосо «акылга сыйынуу» 

мүнөздүү. 

Франциянын классицизми башка өлкөлөрдүн 

искусствосуна жана теориясына көптөн-көп таасир 

берген. 

Француз классизмдин улантуучулары жана жай-

ылтуучулары катарында Англияда Д.Драйден тааны-

лат. Германиядагы классицизмдик стилди жайылткан 

инсан катары И.К.Готшед белгиленет. Италияда пай-

да болгон классицизмдик искусстводо болсо В.Аль-

фери эсте калат. Ал эми Россияда Ломоносов, Фонви-

зин жана башкалар бааланат. 

Ар өлкөдө классицизмди жайылтуу процесси ти-

гил же бул өлкө же элдин менталитетине жараша 

өнүккөн. 

XVIII кылымдын орто чендеринде «Агартуучу-

лук» доорунда классицизм эволюциялык өзгөрүүгө 

учурайт, биринчи кезекте маңыздык-мазмундук жаа-

тында, тема жана конфликт алдыга жылат. Класси-

цизмдик чыгармаларда саясий жана диндик эркиндик 

күрөшү чагылдырылат (Вольтер, Лемьер). Ал эми 

француз революциясынын мезгилинде классицизм – 

феодалдык тенденцияга каршы күрөштүк багыт алат. 

(М.Ж. Шенье, Давид). Гёте жана Шиллердин эмгекте-

ринде классицизм өзгөчө илимий интерпретацияга ээ 

болот. Наполеондук доордо болсо классицизм өзүнүн 

идеялык-эстетикалык маңызын жоготуп, официалдуу 

түрдө XIX кылымдын доктринасына айланат. 

Кээ бир белгилерге таянсак, классицизмдик 

адаттар жана чектер бүгүнкү күндө да байкалат. 

Ар бир доордо искусстволук эмгектер, багыттар 

өз ролун жана саясий тарыхый милдетин аткарат. 

Бул жүрүштөр да деле улантылып, ар бир доор-

дун эстетикалык табиятын белгилөөдө ар түрдүү или-

мий иш жүргүлөрү жүрүп келет. 

«Агартуучулук», доорунун эстетикалык ойлору 

жана багыттары катары реалисттик жана сентимен-

талдык багыттар эсептелинет; «XVII кылымдын баш-

талышы Европада руханий жашоонун доордук тары-

хыйлуулугу менен өзгөчөлөнүп жана ар кырдуулугу 

менен бааланат». 

Агартуу доорунун адамы – «ааламдын» жаңы 

моделин жаратуусу керек эле, ал модель XVI-XVII 

кылымдын илимий ачылыштары менен байланышат. 

«Бул ачылыштар орто кылымдык дүйнөгө бол-

гон көз карашты бузуп, ойломдорунда жаңыча көз ка-

раштарды жаратуусу керек болчу. «Деизмдик» ой ме-

нен баалаганда кудайдын жаратуусу жөнүндө ар түр-

дүү далилдер колдонулат. Адамзаттын аң-сезиминде 

жогорку космостук бийиктиктерде адам баласынын 

же жалпы эле адамзаттын өзүнө окшобогон, өтө эбе-

гейсиз чоң күчтөргө ээ болгон, бирок кандайдыр бир 

деңгээлдерде адам кейпине жакындашкан көрүнүш-

төгү зат бар. Ошол жогорку күчтүн ээси болгон затты 

адамзат кудай деп эсептешкен. Ал жаратуучу адамды 

жараткан соң анын турмушуна такай кийлигишпейт, - 

деген идеялар айтылган [8]. 

Ал эми XVIII кылымдын Агартуучулары болу-

муштун тазалыгын кудай башаатынан издебейт, - 

табияттын өз закондорунан издей баштайт. Алар 

илимпоздордун илимий изилдөө багыттары катарына, 

- «табигый укукту» да кошушат. Укук таануу өз кезе-

гинде, адам коомунун закону катары кабыл алынат. 

Англиянын Агартуучулук доору «табиат» өзгөчө бай-

коого кабыл болуп, жалпы «Агартуучулук» доорунун 

анализинен сырта калбайт. «Ар бир доорго өзүнүн 

«доордук» өзгөчөлүгү мүнөздүү» [9]. 

«Англиялык эстетика Шефтсбериге көп жактан 

милдеттүү. Анткени ал жараткан эмгектеринде кечи-

рээк болсо да көптөгөн баалуулуктар табылат. Шефт-

сбери өзүнүн чыгармачыл илимий теориялык эмгек-

теринде, англиялык эстетикага көптөгөн чыгармачыл 

эркиндиктеги ойлорун калтырат. Шефтсберинин ою 

боюнча, эркин эмгектенген сүрөтчүлөр, өз чыгарма-

чылыктарында жогорку күчтөргө ээ болгон сыяктуу 

касиеттер жалаң генийлерге тиешелүү деген баалуу 

ойлорун өзүнүн илимий-теориялык эмгектеринде жа-

зып калтырган».. 

Ал эми англиялык окумуштуу Дж. Аддисондун 

эстетикалык илимий-теориялык эмгектериндеги или-

мий баалуулуктарынын мазмундук күчү эң жогорку 

бийиктиктердеги баскычтарга жетет. 

Адисон өзүнүн илимий-теориялык ойломунда, 

Шефстбериден айырмаланып, эстетикалык өзгөчө-

лүктөрүнүн өз алдынчалуулугун бөлүп кароого ара-

кет жасайт. Чындыктын табиат менен байланышын 

изилдеп, эстетикалык кабылдоону «аң-сезим» менен 

байланыштырат. Чындыгында, - деп жазат Аддисон, 

«биз көзүбүз менен көрбөгөн бир да фантастикалык 

образды жарата албайбыз». 

Муну менен Аддисон англиялык эстетикада 

«сенсуалисттик» багыттын башталышына кадам таш-

тайт. Анын негизинде чындыкты «сезүү» тарабы ар-

кылуу чыгармачыл, көркөм чыгармалуу эмгектерди 

жаратат жана элестетүүлөр пайда болот. 

Ушул эле багыттын негизинде, бирок ар түрдүү 

«вариация» менен Аддисондон кийин: Ф.Хатчесон, 

Д.Юм, Г.Хоум жана Э. Берк багыт алат. 

Субъективдүү чыгармачыл башталыштар таж-

рыйбалардан, эмоция дене сезүүсү жана башка психо-

логиялык абалдардан орун алуу менен катар, чыгар-

маларда өзүнүн жемишин бере баштайт. 

Д. Юмдун байкоосунда, адам баласынын «эмо-

ционалдык кабылдоосу», «сезүү кабылдоосунан көз 

каранды экендиги белгиленет. Адам баласы «өзгөчө 

күчкө ээ болгон, ар кандай таасирлерге курчалган зат 

экендиги менен бирге эле, ал эмоционалдык сезүүчү 

«жандык» экендиги Эдмунд Берктин эмгегинде ча-

гылдырылат. Эстетикалык сезимди сезүүдөн сырт-

кары; кыйналуудан, коркунучтуу абалдан коркунуч-

тар жаралат». Мындай абалдардын психологиялык 

таасири, таң калуунун жана ардактоонун белгиси дене 

аркылуу сезилет. Ушундай дагы бир дене сезүүсүн, 

предмет менен кишинин байланышын Хоум мындай 

дейт,: «Кандайдыр бир предметтик нерсенин атын ай-

туу жана аны колго алып көтөрүү кыймыл аракетинин 

эки мааниси бар. Өзгөчө кубулуштар жөнүндө ойлон-

гондо объекттин таң калтырган жагына гана баа берип 

калабыз. Чындыгында табияттын кубулуштарын кө-

рүп жана байкаганыбызда, биздин ойломубузда эмо-

ционалдык абалга карай түшүнүк кабылдоо жүрөт».   

